
ᓇᐃᓪᓕᒋᐊᖅᓯᒪᔪᖅ ᓇᓗᓇᐃᖅᓯᔾᔪᑦ ᐊᑐᕈᒪᓂᕐᒧᑦ ᐃᒪᕐᒥᒃ ᓚᐃᓴᓐᔅ ᑐᑦᓯᕋᐅᑎᒃᑯᑦ 
  
ᑐᑦᓯᕋᖅᑐᖅ: Dr. ᔭᕗᕆ ᒪ. ᓵᕆᓚ 
 
ᖃᐅᔨᓴᕐᓂᐅᔫᑉ ᐱᓕᕆᐊᑉ ᐊᑎᖓ: ᐱᕈᖅᓯᐊᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 
 
ᐱᓕᕆᕕᐅᓂᐊᖅᑐᐃᑦ ᓇᒦᓐᓂᖏᑕ ᓇᓗᓇᐃᖅᑕᐅᓂᖏᑦ: 
 
ᐱᖓᓱᑦ ᐅᐸᑦᑕᐅᒍᒪᔪᑦ ᓂᒋᖓᓂ ᕿᑭᖅᑖᓘᑉ, ᓄᓇᕗᑦ: 
 

ᑲᑕᓐᓂᓕᒃ ᒥᕐᖑᐃᓯᕐᕕᒃ: ᑮᓇᐅᔭᓛᖅ (63°15’08”N 69°35’34” W) ᑭᒻᒥᕈᕐᒧᑦ (62°50′48″N 
69°52′07″W), ᐃᖏᕐᕋᓗᑕ ᑰᖓᒍᑦ ᑰᔾᔪᐊᑉ ᖃᔭᕆᐊᒃᑯᑦ. ᔫᓂ 28 – ᔪᓚᐃ 18, 2012.    
 
ᑲᖏᖅᓱᐊᓗᔾᔪᐊᖅ: 60−ᑭᓛᒥᑕᐃᑦ ᓂᒋᖅᐸᓯᖓᓂ ᑭᒻᒥᕉᑉ (62°36'23"N 68°50'29"W). ᔪᓚᐃ 
18−ᒥ 25−ᒧᑦ, 2012 
 
ᑭᒻᒥᕈᑦ ᐊᒻᒪᓗ ᐊᕙᑎᖓ, ᐃᓚᐅᓗᓂ ᑕᖃᐃᖅᓯᕕᒃ ᒥᕐᖑᐃᓯᕐᕕᒃ �(ᑐᐱᕐᕕᒃ) ᑕᐃᑲᓂᓗ 
ᑐᑦᑕᕐᕕᖃᕐᓂᐊᖅᑐᑦ ᖃᐅᔨᓴᖅᑎᓄᑦ ᓇᔫᑎᓛᖅᑐᑦ ᔪᓚᐃ 25−ᒥ 30−ᒧᑦ, 2012 

 
ᓇᓗᓇᐃᖅᑕᐅᓂᖓ ᖃᓄᖅ ᐊᑐᖅᑕᐅᓂᐊᕐᒪᖔᖅ: 
 
 
ᐃᒥᐅᑉ ᐊᑐᖅᑕᐅᓂᖓ: ᐃᒪᖅ ᐊᑐᖅᑕᐅᒐᔭᖅᑐᖅ ᐃᓪᓘᑉ ᐃᓗᐊᓂ ᑕᐃᒫᑦᓴᐃᓐᓇᖅ ᐊᑐᖅᑕᐅᕙᒻᒪᑦ 
(ᐃᒥᖅᑕᐅᖃᑦᑕᕐᓗᓂ, ᓂᕿᓕᐅᕈᑕᐅᓗᓂ, ᐅᐊᓴᕈᑕᐅᓗᓂ).  
 
ᖃᓄᐃᓪᓗᐊᖅᑐᒥᒃ ᐃᒪᕐᒥᒃ ᐊᑐᕐᓂᐊᖅᑲᑦ: ᐱᖓᓲᔪᖅᑐᑦ ᐃᖅᑲᓇᐃᔭᖅᑏᑦ ᐊᑐᕋᔭᖅᑐᑦ 5−ᓖᑕᓂᒃ ᐃᓄᒃ ᐊᑕᐅᓯᖅ 
ᖃᐅᑕᒫᑦ ᑎᑭᐅᑎᔪᖅ 30−ᓖᑕᓂᒃ ᐅᓪᓗᖅ ᐊᑕᐅᓯᖅ = 0.03 m3/ᐅᓪᓗᖅ 
 
ᓴᓗᒪᙱᑦᑐᖅ: ᐃᓱᖅᑕᖅ ᐃᒪᖅ (ᓂᕿᓕᐅᕈᑎᕕᓂᖅ ᐊᒻᒪᓗ ᓴᓗᒻᒪᓴᕈᑦ). ᑭᓈᓗᒃᑯᕕᒃ �(ᐊᓇᕐᕕᓕᐊᕈᑎ; 
ᐃᖅᑲᓇᐃᔭᖅᑎᓄᑦ ᐱᖓᓲᔪᖅᑐᓄᑦ)  
 
ᐊᓯᖏᑦ ᑭᒃᑯᑐᐃᓐᓇᐃᑦ ᐊᑦᑐᖅᑕᐅᒐᔭᖅᑐᑦ ᐱᓕᕆᓂᐅᔪᓄᑦ: ᓇᓗᓇᐃᖅᑕᐅᒪᔪᖅᑕᖃᙱᑦᑐᖅ 
 
ᓇᓚᐅᑦᓵᖅᑕᐅᓯᒪᔪᑦ ᐊᕙᑎᓕᕆᓂᒃᑯᑦ ᐊᑦᑐᖅᑕᐅᒐᔭᖅᑐᑦ ᐱᓕᕆᐊᖑᔪᒧᑦ ᐊᒻᒪᓗ ᐃᓗᓕᖏᓐᓄᑦ ᑐᑦᓯᕋᐅᑎᐅᑉ:  
ᐊᑦᑐᖅᑕᐅᔪᖃᕐᓂᐊᙱᑦᑐᖅ, ᐱᔾᔪᑎᒋᓪᓗᒍ ᒥᑭᔪᒥᒃ ᐊᑐᕐᓂᐊᕋᑦᑕ ᐃᒪᕐᒥᒃ, ᐃᓪᓘᑉ ᐃᓗᐊᓂ ᐊᑐᖅᑕᐅᕙᓐᓂᖓ 
ᑕᐃᒫᑦᓴᐃᓐᓇᖅ. 



ᐱᕈᖅᓯᐊᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 
 

ᐊᔾᔨᒌᖏᓐᓂᖏᑦ ᐊᒻᒪᓗ ᓯᐊᒻᒪᑦᓯᒪᓂᖏᑦ ᐱᕈᖅᓯᐊᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᓯᔾᔨᖅᑐᒻᒪᕆᐅᓂᐅᓴᔪᑦ 

ᑎᑭᐅᑎᕙᓪᓕᐊᔭᑦᑎᓐᓂ ᐊᕐᕌᒍᐃᑦ ᐱᔾᔪᑎᐅᓪᓗᓂ ᓯᓚᐅᑉ ᐊᓯᔾᔨᐸᓪᓕᐊᓂᖓ, ᑭᓯᐊᓂ ᓇᓗᓇᐃᖅᑕᐅᓯᒪᓪᓚᕆᙱᒻᒪᑕ 

ᐊᒥᓲᓂᖏᑦ, ᖃᐅᔨᓴᕈᑕᐅᒍᓐᓇᖅᑐᑦ ᐊᓯᔾᔨᐸᓪᓕᐊᓂᐅᔪᓂ, ᐱᑕᖃᓗᐊᙱᒻᒪᑦ ᑐᑭᓯᒋᐊᕈᑎᑦᓴᓂᒃ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᓂ.  ᐱᕈᖅᑐᑦ ᐃᓚᖏᓐᓂ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ ᕿᒥᕐᕈᔭᐅᓚᐅᖅᓯᒪᙱᑦᑐᑦ, ᐊᒻᒪᓗ 

ᐊᒥᓱᑦ ᐊᕕᑦᑐᖅᓯᒪᔪᑦ ᕿᒥᕐᕈᔭᐅᑦᓯᐊᓚᐅᖅᓯᒪᙱᑦᑐᑦ ᐊᒻᒪᓗ ᐱᔭᕆᖅᑕᐅᓚᐅᖅᓯᒪᒐᑎᑦ.  ᑭᒻᒥᕈᑦ ᐊᒻᒪᓗ ᓯᓚᑎᐊ 

ᕿᑭᖅᑖᓘᑉ ᓂᒋᐊᓂ ᕿᒥᕐᕈᕕᐅᓪᓗᐊᓚᐅᖅᓯᒪᙱᑦᑐᖅ ᓇᓗᓇᐃᔭᖅᑕᐅᓂᒃᑯᑦ.  ᐊᒥᓲᓂᖅᓴᐃᑦ ᐱᕈᖅᓯᐊᑦ 

ᓄᐊᑕᐅᓂᑯᑦ ᑕᐃᑲᙶᖅᑐᑦ ᑲᑎᖅᓱᖅᑕᐅᓂᑯᐃᑦ 1920−ᖏᓐᓂ, ᖄᖏᖅᓯᒪᓕᖅᑐᑦ 100 ᐊᕐᕌᒍᐃᑦ. ᓂᒋᐊᓃᑦᑐᖅ 

ᐃᒪᕕᐅᑉ ᓯᓈᓂᑦᑐᖅ ᐊᒻᒪᓗ ᓄᓇᐃᓐᓇᕐᒧᑦ ᖃᓂᑦᑐᖅ, ᕿᑭᖅᑖᓘᑉ ᐅᐊᓐᓇᖓ ᓯᕗᓪᓕᖅᐸᐅᑐᐃᓐᓇᕆᐊᓕᒃ 

ᐅᑭᐅᖅᑕᖅᑐᒥ ᕿᑭᖅᑕᓂ ᓇᓚᐅᑦᓵᖅᑕᐅᓯᒪᓂᒃᑯᑦ ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᓗᓂ ᓯᓚᐅᑉ ᐅᖅᑰᓯᕙᓪᓕᐊᓂᖓ.  

ᔪᓚᐃ 2012−ᖑᓕᖅᐸᑦ ᑐᑦᓯᕋᐅᑎᒃᑯᑦ ᖃᐅᔨᓴᕈᒪᔪᒍᑦ ᐊᔾᔨᒌᙱᓐᓂᖏᑦ ᐱᕈᖅᓯᐊᑦ ᑭᒻᒥᕉᑉ ᐊᕙᑎᖓᓂ, 

ᑎᑎᖅᑐᕐᓗᒋᑦ ᐃᓘᓐᓇᑎᒃ ᐱᕈᖅᐸᑦᑐᑦ ᑖᕙᓂ.  ᑐᑦᓯᕋᐅᑎᒃᑯᑦ ᕿᒥᕐᕈᒍᒪᓯᒪᔭᕗᑦ ᐱᖓᓲᓗᓪᐊᖅᑐᑦ: ᑲᑕᓐᓂᓕᒃ 

ᒥᕐᖑᐃᓯᕐᕕᖓ, ᐃᖏᕐᕋᓗᑕ ᖃᖅᑲᖓᓂ ᑮᓇᐅᔭᓛᑉ ᑭᒻᒥᕈᕐᒧᑦ ᖃᔭᕆᐊᒃᑯᑦ ᑰᖓᑎᒍᑦ ᓲᐳ; ᓄᓇᒋᔭᐅᙱᑦᑐᒥ 60 

ᑭᓛᒥᑕᐃᑦ ᐅᖓᓯᓐᓂᓕᒃ ᓂᒋᖅᐸᓯᖓᑕ ᑭᒻᒥᕉᑉ ᑲᖏᖅᑐᑲᓪᓚᖓᓂ, ᐅᐸᑦᑕᐅᒍᓐᓇᕐᓂᐊᖅᑐᖅ ᖁᓛᒎᓕᒃᑯᑦ; ᐊᒻᒪᓗ 

ᐊᕙᑎᖓᑕ ᑭᒻᒥᕈᑦ, ᑐᑦᑕᕐᕕᖃᕐᓂᐊᖅᑐᑦ ᑐᐱᖅᓯᒪᕕᖓᓂ ᑕᖃᐃᖅᓯᕐᕕᒃ ᒥᕐᖑᐃᓯᕐᕕᐅᑉ.   ᕿᒥᕐᕈᖃᑦᑕᓛᕐᒥᔪᒍᑦ 

ᐅᐸᑦᑕᐅᒍᓐᓇᓗᐊᙱᑦᑐᓂ ᐊᑐᕐᓗᑕ ᖁᓛᒎᓕᒥᒃ, ᐃᓚᐅᓗᓂ ᓂᒋᖓᑕ ᕿᑭᖅᑖᓘᑉ ᓯᓈ, ᐊᔾᔨᒋᙱᒻᒪᒋᑦ ᐱᕈᖅᓯᐊᑦ 

ᓄᓇᐃᓐᓇᕐᒦᑦᑐᑦ.  ᑎᑎᖅᑐᐸᓪᓕᐊᓂᐊᖅᑕᕗᑦ ᐱᕈᖅᓯᐊᑦ ᐊᔾᔨᒌᙱᓐᓂᖏᑦ ᐅᐸᓐᓂᐊᖅᑕᓕᒫᑦᑎᓐᓂ �(ᐱᓱᓪᓗᑕ) 

ᐆᒪᔪᖃᕐᕕᐅᔪᓂ ᐊᔾᔨᒌᖏᑦᑐᓂ, ᐊᒻᒪᓗ ᓄᐊᑉᐸᓪᓕᐊᓂᐊᖅᑕᕗᑦ ᑲᑎᖅᓱᐃᓂᒃᑯᑦ ᓇᐃᐱᑕᓕᒫᕗᑦ ᐱᕈᖅᓯᐊᑦ.  

ᑲᑎᖅᓱᖅᑕᐅᔪᑦ ᐸᓂᖅᑎᑕᐅᖃᑦᑕᕐᓂᐊᖅᑐᑦ ᐃᓯᕕᑦᑎᕈᑎᒧᑦ, ᐊᒻᒪᓗ ᑲᑎᖅᓱᖅᑕᐅᔪᑦ ᐸᐸᑕᐅᓂᐊᖅᑐᑦ ᐃᑭᐊᖅᑭᕕᒻᒥ 

ᑕᑯᔭᒐᖃᕐᕕᕐᔪᐊᖓᓂ ᐆᒪᔪᓕᕆᓂᐅᑉ ᑲᓇᑕᒥ, ᐋᑐᕚᒥ, ᑕᐃᑲᓂᓗ ᐃᓚᓕᐅᕈᑕᐅᓂᐊᖅᓱᑎᒃ 

ᑲᑎᖅᓱᖅᑕᐅᖃᑦᑕᖅᓯᒪᔪᓄᑦ ᐱᓕᕆᐊᕆᔭᐅᔪᓄᑦ ᓇᓗᓇᐃᖅᑕᐅᒐᓱᐊᕐᓂᖏᓐᓄᑦ ᐱᕈᖅᓯᐊᓕᒫᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ.  ᖃᐅᔨᓴᖅᑎᕗᑦ ᐃᓚᐅᑎᑦᓯᔪᑦ ᐃᖅᑲᓇᐃᔭᖅᑎᓂᒃ ᐱᖓᓲᔪᖅᑐᓂᒃ, ᐊᒻᒪᓗ 

ᑐᑦᑕᕐᕕᖃᑲᐃᓐᓇᕐᓂᐊᖅᑐᒍᑦ ᒥᑭᔪᓂᒃ ᐱᖓᓲᔪᖅᑐᓂᒃ ᐅᕝᕙᓘᓐᓃᑦ ᓯᑕᒪᐅᔪᙱᒐᖅᑐᓂ ᑐᐱᕐᓂᒃ.   

 

 


